
Taravali Stotra

ತಾರಾವಲಿಸ್ತೋತ್ರಂ

ನಿರವಧಿಕರುಣಾರ್ದ್ರೈರ್ನಿಹ್ನುತಾಶೇಷದೋಷೈಃ
ಅಮೃತರಸಝರಾಣಾಂ ಅಂತರಂಗೈರಪಾಂಗೈಃ .
ಅಘಮಖಿಲಮಪಾಸ್ಯನ್ ಅಸ್ಯ ಡಿಂಭಸ್ಯ ಶಂಭುಃ
ಸಕಲಭಯನಿವೃತ್ತಿಂ ಸಾಂಬಮೂರ್ತಿರ್ವಿಧತ್ತಾಂ .. 1..

ಶ್ರಿಯಮವನತಿಭಾಜಾಂ ಶ್ರೇಯಸಾಮಾದಧಾನೈಃ
ಅಮೃತರಸತರಂಗಶ್ರೀಧುರೀಣೈರಪಾಂಗೈಃ .
ಅಘಮಖಿಲಮಪಾಸ್ಯನ್ ಅಸ್ಯ ಡಿಂಭಸ್ಯ ಶಂಭುಃ
ಸಕಲಭಯನಿವೃತ್ತಿಂ ಸಾಂಬಮೂರ್ತಿರ್ವಿಧತ್ತಾಂ .. 2..

ಗಜಮುಖಶರಜನ್ಮಪ್ರೇಮಗಾಢೋಪಗೂಢೈಃ
ನಗದುಹಿತುರಮಂದಾನಂದಮೂಲೈರಪಾಂಗೈಃ .
ಅಘಮಖಿಲಮಪಾಸ್ಯನ್ ಅಸ್ಯ ಡಿಂಭಸ್ಯ ಶಂಭುಃ
ಸಕಲಭಯನಿವೃತ್ತಿಂ ಸಾಂಬಮೂರ್ತಿರ್ವಿಧತ್ತಾಂ .. 3..

ಗಿರಿವರತನಯಾಯಾಃ ಕೇಲಿಕೋಪೇ ನತಸ್ತತ್
ಚರಣನಖರುಚಿಶ್ರೀವರ್ಮಿತೈರೀಕ್ಷಣೈರ್ದ್ರಾಕ್ .

ಅಘಮಖಿಲಮಪಾಸ್ಯನ್ ಅಸ್ಯ ಡಿಂಭಸ್ಯ ಶಂಭುಃ
ಸಕಲಭಯನಿವೃತ್ತಿಂ ಸಾಂಬಮೂರ್ತಿರ್ವಿಧತ್ತಾಂ .. 4..

ಸ್ಮರಹರದಯನೀಯಾಸ್ಮೀತ್ಯುಮಾಯಾಂ ವದಂತ್ಯಾಂ
ದರಹಸಿತಮುಖೇಂದುಸ್ತಾಮಪಾಂಗೈಃ ಪಿಬದ್ಭಿಃ .
ಅಘಮಖಿಲಮಪಾಸ್ಯನ್ ಅಸ್ಯ ಡಿಂಭಸ್ಯ ಶಂಭುಃ
ಸಕಲಭಯನಿವೃತ್ತಿಂ ಸಾಂಬಮೂರ್ತಿರ್ವಿಧತ್ತಾಂ .. 5..

ನಮದಮರಕಿರೀಟಕ್ರೀಡದುದ್ದಂಡಶುಂಡಾ-
ಮುಖಮಿಭಮುಖಮಾರಾದಾಪಿಬದ್ಭಿಃ ಕಟಾಕ್ಷೈಃ .
ಅಘಮಖಿಲಮಪಾಸ್ಯನ್ ಅಸ್ಯ ಡಿಂಭಸ್ಯ ಶಂಭುಃ
ಸಕಲಭಯನಿವೃತ್ತಿಂ ಸಾಂಬಮೂರ್ತಿರ್ವಿಧತ್ತಾಂ .. 6..

ಸಮದಧತ ಮೃಕಂಡೋರಾತ್ಮಜೇ ಚೋಪಮನ್ಯೌ
ಸಮಭಿಲಷಿತಸಿದ್ಧಿಂ ಯೇ ಕಟಾಕ್ಷಾಂಕರಾಸ್ತೈಃ .

ತಾರಾವಲಿಸ್ತೋತ್ರಂ

ಅಘಮಖಿಲಮಪಾಸ್ಯನ್ ಅಸ್ಯ ಡಿಂಭಸ್ಯ ಶಂಭುಃ
ಸಕಲಭಯನಿವೃತ್ತಿಂ ಸಾಂಬಮೂರ್ತಿರ್ವಿಧತ್ತಾಂ .. 7..

ಮಕುಟಶಶಿಕಿಶೋರಸ್ಯಂದಿಪೀಯೂಷಧಾರಾ-
ಮಧುರಶಿಶಿರಭಾವಸ್ತೋಮಚೋರೈರಪಾಂಗೈಃ .
ಅಘಮಖಿಲಮಪಾಸ್ಯನ್ ಅಸ್ಯ ಡಿಂಭಸ್ಯ ಶಂಭುಃ
ಸಕಲಭಯನಿವೃತ್ತಿಂ ಸಾಂಬಮೂರ್ತಿರ್ವಿಧತ್ತಾಂ .. 8..

ಪ್ರಣಮದಮರಮೌಲಿ ಪ್ರಸ್ಫುರದ್ರತ್ನವೃಂದ-

ಪ್ರಸೃಮರಕಿರಣಶ್ರೀದತ್ತಹಸ್ತೇರಪಾಂಗೈಃ .
ಅಘಮಖಿಲಮಪಾಸ್ಯನ್ ಅಸ್ಯ ಡಿಂಭಸ್ಯ ಶಂಭುಃ
ಸಕಲಭಯನಿವೃತ್ತಿಂ ಸಾಂಬಮೂರ್ತಿರ್ವಿಧತ್ತಾಂ .. 9..

ಪ್ರಣಮನಕೃತಿಸೃಷ್ಟಾ ಶಂಭುನಾ ಪದ್ಮಪಂಕ್ತಿ-
ಪ್ರವಿತತಿರಿಯಮಿತ್ಯಧ್ಯಸ್ಯಮಾನೈರಪಾಂಗೈಃ .
ಅಘಮಖಿಲಮಪಾಸ್ಯನ್ ಅಸ್ಯ ಡಿಂಭಸ್ಯ ಶಂಭುಃ
ಸಕಲಭಯನಿವೃತ್ತಿಂ ಸಾಂಬಮೂರ್ತಿರ್ವಿಧತ್ತಾಂ .. 10..

ಪ್ರಣಮನಪರಸಂಸನ್ಮೋಕ್ಷಸಾಮ್ರಾಜ್ಯಲಕ್ಷ್ಮೀ-
ವರಣಕಮಲಮಾಲೋದಾರಯಾಪಾಂಗಭಂಗ್ಯಾ .
ಅಘಮಖಿಲಮಪಾಸ್ಯನ್ ಅಸ್ಯ ಡಿಂಭಸ್ಯ ಶಂಭುಃ
ಸಕಲಭಯನಿವೃತ್ತಿಂ ಸಾಂಬಮೂರ್ತಿರ್ವಿಧತ್ತಾಂ .. 11..

ಗದಗಣಗಲನಾಯುಃ ಕಲ್ಪನೋದೂಢದೀಕ್ಷೈಃ
ಅಭಿಮತಸಕಲಾರ್ಥಾದಾನದಕ್ಷೈಃ ಕಟಾಕ್ಷೈಃ .
ಅಘಮಖಿಲಮಪಾಸ್ಯನ್ ಅಸ್ಯ ಡಿಂಭಸ್ಯ ಶಂಭುಃ
ಸಕಲಭಯನಿವೃತ್ತಿಂ ಸಾಂಬಮೂರ್ತಿರ್ವಿಧತ್ತಾಂ .. 12..

ಭವಭರತಪತಾಪೋಪಪ್ಲುತಾನಾಂ ನತಾನಾಂ
ಶ್ರಮಹೃದಮೃತವೃಷ್ಟ್ಯಾ ಸಾಂದ್ರಕಾರುಣ್ಯದೃಷ್ಟ್ಯಾ .

ಅಘಮಖಿಲಮಪಾಸ್ಯನ್ ಅಸ್ಯ ಡಿಂಭಸ್ಯ ಶಂಭುಃ
ಸಕಲಭಯನಿವೃತ್ತಿಂ ಸಾಂಬಮೂರ್ತಿರ್ವಿಧತ್ತಾಂ .. 13..

ದಲಮಪಿಕುಸುಮಂ ವಾ ದತ್ತವದ್ಭ್ಯೋ ಜನೇಭ್ಯೋ
ವಿಧಿವಲಮಥನ ಶ್ರೀವಿಕ್ರಯಿಣ್ಯಾ ದೃಶಾ ದ್ರಾಕ್ .

ಅಘಮಖಿಲಮಪಾಸ್ಯನ್ ಅಸ್ಯ ಡಿಂಭಸ್ಯ ಶಂಭುಃ
ಸಕಲಭಯನಿವೃತ್ತಿಂ ಸಾಂಬಮೂರ್ತಿರ್ವಿಧತ್ತಾಂ .. 14..

ಅವನಮನಪರಾಣಾಂ ಆತ್ಮತತ್ತ್ವಾವಬೋಧ-

ಪ್ರಕಟನಪಟುದೀಪೈಃ ಪ್ರಸ್ಫುರದ್ಭಿಃ ಕಟಾಕ್ಷೈಃ .
ಅಘಮಖಿಲಮಪಾಸ್ಯನ್ ಅಸ್ಯ ಡಿಂಭಸ್ಯ ಶಂಭುಃ
ಸಕಲಭಯನಿವೃತ್ತಿಂ ಸಾಂಬಮೂರ್ತಿರ್ವಿಧತ್ತಾಂ .. 15..

ಅವನಮನಪರಾಣಾಂ ಆಯುರಾರೋಗ್ಯವೃದ್ಧಿಂ
ನಿಜಚರಣರತಿಂಚೋದಂಚಯದ್ಭಿಃ ಕಟಾಕ್ಷೈಃ .
ಅಘಮಖಿಲಮಪಾಸ್ಯನ್ ಅಸ್ಯ ಡಿಂಭಸ್ಯ ಶಂಭುಃ
ಸಕಲಭಯನಿವೃತ್ತಿಂ ಸಾಂಬಮೂರ್ತಿರ್ವಿಧತ್ತಾಂ .. 16..

ಹೃದಿ ವಿನತಜನಾನಾಂ ಭಕ್ತಿಕಲ್ಪದ್ರುವಲ್ಲೀ-
ಜನಿಕೃದಮೃತಸೇಕೈರ್ವಿಸ್ಫುರದ್ಭಿಃ ಕಟಾಕ್ಷೈಃ .
ಅಘಮಖಿಲಮಪಾಸ್ಯನ್ ಅಸ್ಯ ಡಿಂಭಸ್ಯ ಶಂಭುಃ
ಸಕಲಭಯನಿವೃತ್ತಿಂ ಸಾಂಬಮೂರ್ತಿರ್ವಿಧತ್ತಾಂ .. 17..

ಗಜವದನಕರಾಗ್ರಾಕೀರ್ಯಮಾಣಸ್ವಚೂಡಾ-
ತಟವರಸರಿದೂರ್ಮ್ಯಾಸೇಚನೈಸ್ತಾಪಹಾರೀ .

ಅಘಮಖಿಲಮಪಾಸ್ಯನ್ ಅಸ್ಯ ಡಿಂಭಸ್ಯ ಶಂಭುಃ
ಸಕಲಭಯನಿವೃತ್ತಿಂ ಸಾಂಬಮೂರ್ತಿರ್ವಿಧತ್ತಾಂ .. 18..

ನಿಜಮಕುಟತಟಾಂಚನ್ನಿಮ್ನಗಾವೀಚಿವಿಪ್ರುಟ್-

ಪ್ರಕರವಿಕಸನೇನ ಪ್ರಾಪಯನ್ ತಾಪಶಾಂತಿಂ .

ಅಘಮಖಿಲಮಪಾಸ್ಯನ್ ಅಸ್ಯ ಡಿಂಭಸ್ಯ ಶಂಭುಃ
ಸಕಲಭಯನಿವೃತ್ತಿಂ ಸಾಂಬಮೂರ್ತಿರ್ವಿಧತ್ತಾಂ .. 19..

ಪ್ರಥಮಭಿಷಗಧೀಶಖ್ಯಾತಿಮೂರ್ಜಸ್ವಲಾಂ ಸ್ವಾಂ
ಪ್ರವಿದಧದವನಮ್ರ ವ್ಯೂಹಸರ್ವಾರ್ತಿಹೃತ್ಯಾ .
ಅಘಮಖಿಲಮಪಾಸ್ಯನ್ ಅಸ್ಯ ಡಿಂಭಸ್ಯ ಶಂಭುಃ
ಸಕಲಭಯನಿವೃತ್ತಿಂ ಸಾಂಬಮೂರ್ತಿರ್ವಿಧತ್ತಾಂ .. 20..

ಪ್ರವಣಜನವಿಮೋಹಧ್ವಾಂತವಿಧ್ವಂಸಕೇಲೀ-
ಪಟುತರದರಹಾಸ ಪ್ರಸ್ಫುರಂಚಂದ್ರಿಕಾಭಿಃ .
ಅಘಮಖಿಲಮಪಾಸ್ಯನ್ ಅಸ್ಯ ಡಿಂಭಸ್ಯ ಶಂಭುಃ
ಸಕಲಭಯನಿವೃತ್ತಿಂ ಸಾಂಬಮೂರ್ತಿರ್ವಿಧತ್ತಾಂ .. 21..

ಕುಪಿತಶಿಖರಿಕನ್ಯಾ ಚಿತ್ತಶೀತಾಂಶುಕಾಂತ
ದ್ರುತಿಷು ಶಶಿಮಯೂಖೈಃ ಸುಂದರೈರ್ಮಂದಹಾಸೈಃ .
ಅಘಮಖಿಲಮಪಾಸ್ಯನ್ ಅಸ್ಯ ಡಿಂಭಸ್ಯ ಶಂಭುಃ
ಸಕಲಭಯನಿವೃತ್ತಿಂ ಸಾಂಬಮೂರ್ತಿರ್ವಿಧತ್ತಾಂ .. 22..

ಪ್ರಣಮತಿ ವಿಹರದ್ಭಿಸ್ತತ್ರ ಸಂಪ್ರೀತಿ ದತ್ತ-

ಪ್ರವಿಮಲತರಹಾರಭ್ರಾಂತಿದೈರ್ಮಂದಹಾಸೈಃ .
ಅಘಮಖಿಲಮಪಾಸ್ಯನ್ ಅಸ್ಯ ಡಿಂಭಸ್ಯ ಶಂಭುಃ
ಸಕಲಭಯನಿವೃತ್ತಿಂ ಸಾಂಬಮೂರ್ತಿರ್ವಿಧತ್ತಾಂ .. 23..

ಸ್ಫುಟವಿಚಕಲಿತಾರ್ಯಾ ತುಂಗವಕ್ಷೋಜಕುಂಭ-

ಶ್ರಿತಕುವಲಯಮಾಲೇನಾಮಲೇನ ಸ್ಮಿತೇನ .

ಅಘಮಖಿಲಮಪಾಸ್ಯನ್ ಅಸ್ಯ ಡಿಂಭಸ್ಯ ಶಂಭುಃ
ಸಕಲಭಯನಿವೃತ್ತಿಂ ಸಾಂಬಮೂರ್ತಿರ್ವಿಧತ್ತಾಂ .. 24..

ಸ್ಫುರದಧರರುಚಿಶ್ರೀಸಂಗಿನಾ ಪದ್ಮರಾಗ-

ದ್ಯುತಿಕವಚಿತಹೀರಾಭೇನ ಮಂದಸ್ಮಿತೇನ .

ಅಘಮಖಿಲಮಪಾಸ್ಯನ್ ಅಸ್ಯ ಡಿಂಭಸ್ಯ ಶಂಭುಃ
ಸಕಲಭಯನಿವೃತ್ತಿಂ ಸಾಂಬಮೂರ್ತಿರ್ವಿಧತ್ತಾಂ .. 25..

ಸುಕೃತಿಹೃದಯಸೌಧ ಪ್ರೋಲ್ಲಸಚ್ಚಂದ್ರಿಕಾಭಿಃ

ಅಘಮಖಿಲಮಪಾಸ್ಯನ್ ಅಸ್ಯ ಡಿಂಭಸ್ಯ ಶಂಭುಃ
ಸಕಲಭಯನಿವೃತ್ತಿಂ ಸಾಂಬಮೂರ್ತಿರ್ವಿಧತ್ತಾಂ .. 26..

ಕಮಲಜಠರನಿರ್ಯಚ್ಚಂದ್ರಿಕಾಭ್ರಾಂತಿಕೃದ್ಭಿಃ
ಶುಭತರದರಹಾಸೈರಾನನಾನ್ನಿಸರದ್ಭಿಃ .
ಅಘಮಖಿಲಮಪಾಸ್ಯನ್ ಅಸ್ಯ ಡಿಂಭಸ್ಯ ಶಂಭುಃ

ಶ್ರಿತಜನಘನಪುಣ್ಯಶ್ರೇಣಿಮಲ್ಲೀಮತಲ್ಲೀ-
ಕುಸುಮಸಮುದಯೇನೋದಾರಮಂದಸ್ಮಿತೇನ .

ಅಘಮಖಿಲಮಪಾಸ್ಯನ್ ಅಸ್ಯ ಡಿಂಭಸ್ಯ ಶಂಭುಃ
ಸಕಲಭಯನಿವೃತ್ತಿ ಸಾಂಬಮೂರ್ತಿರ್ವಿಧತ್ತಾಂ .. 28..

ತಾರಾವಲೀಸ್ತುತಿಮಿಮಾಂ ತರುಣೇಂದುಮೌಲೇಃ
ಶೃಣ್ವಂತಿ ಯೇ ಭುವಿ ಪಠಂತಿ ಶಿವಃ ಸ ತೇಷಾಂ .

ದೀರ್ಘಾಯುರುನ್ನತವಿಭೂತಿಸುತರ್ದ್ಧಿ ಶಂಭು
ಭಕ್ತ್ಯಾದ್ಯಭೀಷ್ಟಮಖಿಲಂ ಪ್ರದದಾತಿ ಹೃಷ್ಟಃ .. 29..
..ಇತಿ ಶ್ರೀಶ್ರೀಧರವೇಂಕಟೇಶಾರ್ಯಕೃತೌ ತಾರಾವಲೀಸ್ತೋತ್ರಂ ಸಂಪೂರ್ಣಂ ..

Encoded and proofread by Shree Devi Kumar shreeshrii at gmail.com

4 sanskritdocuments.org



ತಾರಾವಲಿಸ್ತೋತ್ರಂ

Taravali Stotra

pdf was typeset on June 29, 2023

Please send corrections to sanskrit@cheerful.com

tArAvali.pdf 5


	Document Information
	Document Text
	Document Credits

